
 

Eskubide eta betebeharrak gaika: Intimitaterako, pribatutasunerako eta 

konfidentzialtasunerako eskubidea 

 

13. artikulua Intimitaterako, pribatutasunerako eta konfidentzialtasunerako eskubidea. 

 

    Bizitzaren amaierako prozesuan dauden pertsonek eskubidea dute beren intimitate pertsonala 

zain dakien, osasun-laguntzarekin loturiko datu guztiak babestuta edukitzeko. 

    Halaber, artikulu honetan aipatutako pertsonek, erietxean badaude, eskubide hauek izango 

dituzte: 

        Erietxean egon beharra dutenean, eskubidea dute beraiek aukeratutako senitartekoek edo 

ingurukoek ahalik eta denbora luzeenean lagun diezaieten, salbu eta hori eragozpen edo kalte 

izan badaiteke ezarri beharreko tratamenduetarako. 

        Eskubidea dute beren ordezkariarekin edo beste senitarteko edo adiskideekin harremanetan 

jartzeko, eta horretarako behar diren baliabideak edukiko dituzte. 

        Ospitalizaturik artatu beharreko pertsonei, ahal bada, norbanako gela bat eta gune intimo bat 

emango zaie, bertan partekatzeko azken uneak haiek aukeratu eta une horretan ondoan dituzten 

pertsonekin. 

 

21. artikulua Bizitzaren amaierako prozesuan dauden pertsonak banakako gelan egotea. 

  

   Administrazio, zentro eta erakunde eskudunek bizitzaren amaierako prozesuan dauden eta 

ospitalean artatuak izan behar duten pertsonei banakako gela bat ematen saiatuko dira beren 

egonaldian, osasun-egoerak eskatzen dituen erosotasuna eta intimitatea bermatzeko. 

 

    Halaber, pertsona horiekin batera ahaide bat edo hurbileko bat egon ahal izango da etengabe. 

Gelek altzari egokiak izango dituzte, laguntzaileak atseden hartu ahal dezan, eta garbitasuna eta 

dietak ere bermatuko dira, beharra dagoen kasuetan. 

 

 

 


